
Елбасымыздың «Тӛртінші ӛнеркәсіптік революция жағдайындағы 

дамудың жаңа мүмкіндіктері» атты Халқына жолдауында аграрлық саясат 

еңбек ӛнімділігін түбегейлі арттыруға және ӛңделген ӛнімнің экспортын 

ұлғайтуға бағытталуы керектігін, шикізатты қайта ӛңдеуді қамтамасыз етіп, 

әлемдік нарықтарға жоғары сапалы дайын ӛніммен шығуымыз қажеттігін, 

ӛнімнің сапасы мен экологиялық тазалығын сақтауды айтты [1].  

Осы орайда Агроӛнеркәсіп кешенінің маңызды салаларының бірі мал 

шаруашылығы ӛнімдерін арттыруда сүт ӛнімдерін дамыту үшін ең алдымен 

мал шаруашылығын қолға алу керек. Соның бірі ешкі шаруашылығы. Себебі 

ешкі ең тез кӛбейетін жануарлардың бірі. Барлық елде мал шаруашылығы 

ішінде сүтті ешкі шаруашылығы ӛнімдері диеталық және емдік құрамымен 

даму болашағы бар екендігін кӛрсетеді. 

Сонымен бірге Қазақстан Республикасында ешкі шаруашылығын 

дамытуға кӛптеген мүмкіндіктер бар. Қазақстан Республикасының 

статистика мәліметтеріне сүйенсек Қазақстандағы қой мен ешкі саны 2018 

жылдың 1 ақпанында 18 298,5 мың басты құраса, оның ішінде ешкі саны 

2439081 басты құрады [2]. 

Ешкі сүтінің химиялық құрамы оны аса бағалы тағамдар қатарына 

жатқызып, кӛпшілік тұтынатын тағам түрінде ғана емес, түрлі аурулардың 

алдын алу мақсатында пайдалануға мүмкіндік береді. Ешкінің сүті ана сүтін 

алмастыра алады. Оның құрамындағы май оңай сіңімді, әрі адам денсаулығы 

үшін ӛте пайдалы. Ешкі сүтінің құрамында кальций мен фосфор минералдық 

заттарының мол болуы балалардың сүйектерінің қалыптасуы үшін ӛте 

пайдалы. Оны әртүрлі ӛкпе, суық тию ауруларын емдеу үшін қолданады, 

сондай-ақ ешкі сүті гепатиттен, асқазан жарасынан, астмадан және т.б. 

аурулардан қорғайды. Ешкі сүтінің құрамында В, В2, С және А дәрумендері 

бар. Күніне бір ешкіден 4-7 литрге жуық сүт алуға болады. 

Ешкілер – талғампаз жануар емес, сондықтан оларды кез келген 

орында асырауға болады, ең бастысы оның тұратын орны құрғақ, жарық 

және онда ӛктем жел болмаса болғаны. Оның орналасқан жерінің 

температурасы +5-10 градустан тӛмен болмауы керек. Егер оның тұратын 

орны ылғалды болса, онда ешкі сүтінің майлылығы азаяды. Ешкі тұратын 

орынға кішігірім жем беретін аттақыр орналастырады. Аттақырдың тӛменгі 

шеті мен еденнің арасы 60-70 см. құрауы тиіс. Бұл малдың шӛпті шашпауы 

үшін жасалады. Ешкілердің суы үнемі қабырғаға бекітілетін шелектерде 

болуы керек. Суды екі күнде бір рет ауыстырып отырады. 

Ешкі – тазалықты жақсы кӛретін жануар, сондықтан олардың астында 

үнемі тӛсеніштері жеткілікті болуы қажет. Тӛсеніш ретінде ағаш үгінділерін, 

шымтезек немесе құрғақ жапырақтарды қолдануға болады. 

Ешкілер – кӛбейгіш әрі тез ӛсіп жетілетін мал. Орташа буаздылық 

уақыты шамамен 150 күнді құрайды. Ешкінің жыныстық жетілуі 6-7 айынан 

1,5 жылға дейін болатындықтан, оларды қашыруға 16-18 айында жіберген 

дұрыс. Ешкілерді кез келген үй жануарымен бірге бір орында ұстауға 

болады. Дұрыс коректендіріп, дұрыс қараған жағдайда ешкілер мүлдем 

ауырмайды [3]. 

Республикамызда ешкі шаруашылығын дамытып одан халықаралық 

нарық стандарттарына сай бәсекеге қабілетті ӛнім ӛндіру - селекциялық-

асылдандыру жұмыстарының, биотехнологияның, ӛнімдерді ӛндіру және 

ӛңдеудің тиімді әдістерін әзірлеу мен енгізу арқылы жаңа тұқымдарды 

шығару және қолда бар тұқымдарды жетілдіру мен ешкілерді толыққанды 

азықтандыру жүйесін енгізу қажет екенін алға қойып отыр. 

Елімізде қазіргі таңда ешкі шаруашылығымен айналысып нәтиже 

кӛрсетіп отырған шаруашылықтың бірі - мұнайлы ӛңір Атырау аймағындағы 

«Сарайшық» асыл тұқымды ешкі шаруашылығы» жеке серіктестігі. Тұңғыш 

ешкі фермасын ашуды танымал кәсіпкер, екінші дәрежелі «Достық» 

орденінің иегері Владимир Розметов қолға алды. Алғашқы межемен 

тоқталып қана қоймай, ешкі фермасының ӛнім ӛндірудегі толық қуатына 

жетуі үшін 2014 жылы Голландиядан Заанен сүтті асыл тұқымды 150 ешкі, 

Сербиядан 300 ешкі әкелінген. Шетелдік ешкілер жергілікті ауа райына тез 

бейімделіп, бүгіндері лақ кезінде әкелінген аналықтар есейіп, егіз лақ туып, 

ешкі басын кӛбейтуде. Тәулігіне 3 тонна сүт сауылады. «Сарайшық» асыл 

тұқымды ешкі шаруашылығы» жеке серіктестігі ӛнімдеріне Ресейдің 

Волгоград, Самара, Орынбор қалаларынан тапсырыс түсіп, тұтынушылары 

табылды. Ешкі фермасының тауары еуропалық стандартқа негізделгендіктен, 

экспорттың талаптарына толық сәйкес келеді. Елде ем үшін таптырмайтын 

ешкі сүті мен одан алынған қаймақ пен сүзбе, тіпті шетелдік жеңсік ас 

саналатын балқытылған ірімшіктің алуан түрі енді атыраулықтар үшін 

алыстан емес, ауылдан табылады. Шаруашылық келешекте мал басын 

кӛбейтіп, ӛнім түрін 40-қа жеткізуді жоспарлап отыр. Келешекте ешкі басын 

1000-нан асырып, сүт ӛнімдерін экспортқа шығару да жоспарда бар.  

Осы орайда Ақмола облысы «Зеренді асыл тұқымды ешкі 

шаруашылығы» ЖШС жағдайында ешкі сүті ӛнімділігін арттырып, 

келешекте ӛнімді экспортқа шығаруда шаруашылықтағы заанен ешкілерінің 

сүт ӛнімділігін арттыру жолдарын зерттеуді қамтамасыз етудің ӛзектілігі 

жоғары. 



Аталған шаруашылық бұдан шамамен 1 жыл бұрын Қажымұқан 

ауылының іргесінен ашылып, осы кӛктемде ешкі сүті ӛнімдерін ӛндіре 

бастады. Қазір мұнда 72 ешкіге арналған автоматтандырылған сауын алаңы 

мен жылына 4 мың тонна сүт ӛңдей алатын зауыт дайын тұр. Қазіргі уақытта 

шаруашылықтың емдік қасиеті бар ешкі сүтінен бӛлек ірімшік, тәтті сүзбе 

және шикізат қалдығының қайта ӛңдеу ӛнімі маңызды сүт сарысуы секілді 

10-нан астам ӛнім түрі нарыққа шығарылуда [4]. 

Шаруашылықта ешкі сауу, тиісті температураны ұстайтын жергілікті 

суды сүзу  тазарту суару жүйесі автоматтандырылған. Шаруашылық тиімді 

азық түрлерін ӛздерінің азық дайындау цехында дайындайды. Әрбір ешкідегі 

жеке чип арқылы күнделікті сауылған сүт мӛлшері компьютерге тіркеледі. 

Аталған шаруашылықтағы сүт ӛнімдерінің кӛрсеткіштері тӛмендегі кестеде 

берілген. 

 

1-кесте-«Зеренді асыл тұқымды ешкі шаруашылығы» ЖШС 

ешкілерінен алынған сүттің физико- химиялық кӛрсеткіштері 

 

Көрсеткіштер 

Ҥлгі 

Майлылығы,% Ақуыз,% Тығыздығы, 

кг/м³ 

Температура, 

°С 

1 4.41 3.06 1027.77 21 

2 4.33 3.05 1027.6 16,2 

3 4.42 3.09 1028 19,2 

Орташа 4,38 3,07 1027,8 18,8 

 

Сараптама жасау барысында алынған нәтиже МЕМСТ 32259-2013 

«Қаймағы алынбаған ешкі сүті» талаптарына толығымен сәйкес келеді, 

Заанен ешкі сүтіне тән майлылыққа ие.  

Қазақстанның батыс және оңтүстік аймақтарында, Алматы облысында 

жеке кәсіпкерлер мен үй шаруашылық жағдайында да сүтті бағыттағы 

ешкілермен айналысушылардың санының ӛсуі ешкі сүтінің маңыздылығын, 

шаруашылықтың тиімділігін кӛрсетеді.  

Шет елдік басылымдардағы мәліметке сүйенсек, Заанен ешкі сүтінің 

физико- химиялық кӛрсеткіштеріне (ақуыз, лактоза мӛлшері, температурасы, 

тығыздығы, майлылығы, қышқылдығы) климаттық жағдайы (ауа 

температурасы, ылғалдылығы, температуралық индексі, салыстырмалы 

ылғалдылығы) мен маусымның ӛзгеруі әсер етеді. Сонымен қатар, сүт 

құрамына лактация кезеңі де ӛз әсерін тигізеді. Лактация кезеңінің ортасына 

қарай сүт құрамында ақуызы мен майлылығы аздап тӛмендейді. Ал, лактация 

кезеңінің аяғына таман бұл кӛрсеткіштер біршама арта түсті. Аталған 

физико-химиялық ерекшеліктер жылы климаттық ортада жақсы кӛрсеткішке 

ие [5]. 

Еліміздегі сүтті ешкі шаруашылығының дамуына әсерін тигізетін ең 

негізгі шарттың бірі сауын ешкілерінің сүттілігін жоғарылатып, олардан 

жоғары ӛнім беретін мал тұқымын алып, санын кӛбейту болып табылады. 



Қазіргі таңда ұлттық даму жолындағы басты мақсат отандық ӛнімдерді 

алға тарту ықпалын кеңейту болып табылады. Біздің еліміздің ауыл 

шаруашылық ӛнімдерін ӛткізуге маркетинг ұйымдары сүт ӛндірушілердің 

ассоциациясын жасамасқа және мал шаруашылық ӛнімдерін, мысалы, «Ешкі 

сүті – адам денсаулығының кілті», «Сүт – Қазақстан азаматтары 

денсаулығының кілті» деген ұрандар жүргізу арқылы еліміздегі ауыл 

шаруашылық ӛнімдеріне деген сұранысты арттырар еді.  

Еліміздің басқа аймақтарында да сүтті ешкі шаруашылығын ӛркендетіп, 

халықты сапалы емдік қасиеті мол ешкі сүтімен және оның бағалы 

ӛнімдерімен, дәмді етімен қамтамасыз етсек, ешкінің терісін ӛңдеп түрлі 

бұйымдар жасауды қолға алсақ, еліміздің экономикасын дамыту мен 

халықты отандық ӛніммен қамтамасыз етіп, тіпті экспортқа шығаруға да 

мүмкіндік болады.  

Магистранттар мен студенттердің «Зеренді асыл тұқымды ешкі 

шаруашылығы» ЖШС жағдайында мамандармен бірлесіп заанен ешкілерін 

күтіп бағу, азықтандыру, сүт ӛнімділігін, сүттің сапасын анықтау бойынша 

зерттеу жұмыстарын жүргізуінің шаруашылықтың сүт ӛнімділігі мен 

ӛнімдерінің сапасын жоғарылатуда, келешек мамандардың кәсіби бағдар 

алып, тәжірибе алмасуларында маңызы зор. 

